
2015-imi inuussutissarsiornermi ilinniarfiit aammalu 
ilinniarnertuunngorniarfiit 

2015-imi Kalaallit Nunaanni inuusuttunut ilinniarfinni 1.579-it ilinniarnernik 

aallartitsisimapput, tamannalu 2014-imut sanilliullugu ilinniarnernik 41-nik 

ikileriarneruvoq. Inuussutissarsiornermi ilinniarfinni ilinniarnernik aallartittut 

17-inik amerlanerupput, ilinniarnertuunngorniarfinnili 58-inik 

ikileriartoqarsimavoq. 

 

2015-imili ilinnianerit naammassineqartut 780-iusimapput. 

Ilinniarnertuunngorniarfinni ilinniarnerit naammassineqartut Qeqqata 

Ilinniarnertuunngorniarfiani 110-iullutik amerlanerpaasimapput, 

inuussutissarsiornermilu ilinniakkani Campus Kujallermi ilinniakkat 59-

iullutik Perorsaanermi Ilinniarfimmi ilinniakkat 56-iusimapput. 

 

 

Kalaallit Nunaanni inuusuttunut ilinniarfiit 

Naatsorsueqqissaartarfiup ukioq manna ilinniartitaanermut kisitsisitigut 

paasissutissat allilerpai, massakkullu Kalaallit Nunaanni ilinniakkat 2003-mit 

2015-imut ilinniarfinnut agguataarlugit takuneqarsinnaanerat 

periarfissaalerpoq. Saqqummersitami uani Kalaallit Nunaanni inuusuttunut 

ilinniarfiit kisimik pineqarput, kisiannili suli Kalaallit Nunaata avataani 

inuusuttunut ilinniarfinni ilinniartunut paasissutissat 

Naatsorsueqqissaartarfiup Kisitsisaataasiviani aaneqarsinnaapput.  

 

Ataani titartagaq 1.-imi takuneqarsinnaapput Kalaallit Nunaanni inuusuttunut 

ilinniarfinni ilinniarnerit aallartinneqartut, ilinniarnertuunngorniarfinnut 

aammalu inuussutissarsiornermi ilinniarfinnut agguaallugit.  

2015-imi ilinniarnerit aallartinneqartut 1.579-iusimapput. 

 



2015-imi inuussutissarsiornermi ilinniarfiit aammalu 

ilinniarnertuunngorniarfiit – qupp. 2 

Titartagaq 1. 2006-imit 2015-imut Kalaallit Nunaanni ilinniarnerit 
aallartinneqartut 

 
Najoqqutaq: Naatsorsueqqissaartarfik- Kisitsisaataasivimmi kisitsisit takukkit (http://bank.stat.gl/UDDISC11E). 

 

2013-imit qummullu Kalaallit Nunaanni inuussutissarsiornermi ilinniarfinni 

ilinniarnerit aallartinneqartut amerleriarsimapput, 2015-imilu 872-inik 

amerlatigisimallutik.  

 

Kalaallit Nunaanni ilinniarnertuunngorniarfinni ilinniarnerit 

aallartinneqartartut 2006-imili amerliartorusaarsimagaluartut 2015-imi 

2014-imut sanilliullugit annikitsumik ikileriaateqarsimapput. 2015-imi 

ilinniarnerit aallartinneqartut 707-iusimapput. 

 

Aallartittut agguaqatigiissillugit ukiui amerleriarsimapput, 2015-imilu 

ilinniarnertuunngorniarfinni inuussutissarsiornermilu ilinniarfinni atuartut 

agguaqatigiissillugit 21-nik 27-nillu ukioqarsimapput. Taakku 2011-mut 

sanilliullugit missiliorlugu ukiunik marlunnik utoqqaanerupput. 

 

 

Kalaallit atuartut ingerlatsisut 

2015-ip naanerani Kalaallit Nunaanni inuusuttut ilinniarfiinik atuartut 

ingerlatsisut 2.392-iusimapput. 

 

Ilinniarnertuunngorniarfinni atuartut ingerlatsisut amerlassusaat 

malunnartumik amerleriarsimavoq, 2006-imiilli 2015-imut sanilliullugit 

marloriaatinngungajassimallutik.  

2011-miit inuussutissarsiornermi ilinniarfinni atuartut ingerlatsisut 

amerlassusaat ikileriarsimavoq, 2015-illu naanerani atuartut 1.164-

iusimapput.  

Titartagaq 2. 2006-imit 2015-imut Kalaallit Nunaanni atuartut 
ingerlatsisut 

 
Najoqqutaq: Naatsorsueqqissaartarfik – Kisitsisaataasivimmi kisitsisit takukkit (http://bank.stat.gl/UDDISC11F). 

 

2015-ip naalernerani ilinniarnertuunngorniarfinni atuartut ingerlatsisut 

1.228-usimapput, ataanilu takutinneqarput ilinniarfiit pineqartut sisamaasut. 

 

Titartagaq 3. 2013-imit 2015-imut Kalaallit Nunaanni 
ilinniarnertuunngorniarfinni atuartut ingerlatsisut 

 
Najoqqutaq: Naatsorsueqqissaartarfik – Kisitsisaataasivimmi kisitsisit takukkit (http://bank.stat.gl/UDDISC11F). 

 

2013-imit 2015-imut Campus Kujallermi aammalu Avannaani 

Ilinniarnertuunngorniarfimmi atuartut ingerlatsisut amerlassusaat atuartut 

missiliorlugit 240-ullutik aammalu 320-ullutik 

allanngorarpallaarsimanngillat.  

Qeqqata Ilinniarnertuunngorniarfiani siuariaateqartoqarsimavoq , 2015-illu 

naanerani atuartut ingerlatsisut 442-usimapput. 

Teknikimik Ilinniarfimmi – Sanaartornermi Ilinniarfimmi – 

ikileriartoqarsimavoq, 2015-illu naanerani atuartut atuarfimmut 

attuumassutillit 225-usimapput. 

 

http://bank.stat.gl/UDDISC11F
http://bank.stat.gl/UDDISC11F

Ataani titartakkami inuussutissarsiornermi ilinniarfiit immikkoortortai 

assitalerneqarput. 

Titartagaq 4. 2013-imit 2015-imut Kalaallit Nunaanni 
inuussutissarsiornermi ilinniarfinni atuartut ingerlatsisut, 
immikkoortortanut agguaallugit 

 
Najoqqutaq: Naatsorsueqqissaartarfik – Kisitsisaataasivimmi kisitsisit takukkit (http://bank.stat.gl/UDDISC11F). 

 

Ukiut ingerlanerini ingeniøritut ilisimatusarneq, nioqqutissiorneq aammalu 

sanaartorneq amerlanerpaanik ingerlatsisunik atuartoqarsimavoq, 2015-imilu 

agguaqatigiissinnerat 38 procentiusimalluni. Assersuutigalugu 

innaallagisserisut sanasullu tassani immikkoortortamiipput. Peqqinnissami 

aammalu atugarissaarnermi ilinniakkani ingerlatsisut 17 procentiusimapput, 

tassaniipputtaaq ilaatigut inunnik isumaginninnermi aammalu 

peqqissaanermi ikiortit.  

 

Ataaniipput inuussutissarsiornermi ilinniarfinni atuartut ingerlatsisut 

amerlassusaat, nunap kommuniinut sisamanut agguaallugit. 

 

Titartagaq 5. 2013-imit 2015-imut Kalaallit Nunaanni 
inuussutissarsiornermi ilinniakkani atuartut ingerlatsisut, kommuninut 
sisamanut agguaallugit 

 
Najoqqutaq: Naatsorsueqqissaartarfik- Kisitsisaataasivimmi kisitsisit takukkit (http://bank.stat.gl/UDDISC11F).  

Nalunaarut: Titartakkami atuartut Danmarkimi atuagarsortut ilaanngillat 

http://bank.stat.gl/UDDISC11F
http://bank.stat.gl/UDDISC11F

2015-ip naanerani Kommuni Kujallermi inuussutissarsiornermi ilinniarfinni 

atuartut ingerlatsisut 265-iusimapput, taakkunannga agguaqatigiissillugu 

annerpaartaat Campus Kujallermiissimallutik. 

Kommuneqarfik Sermersuumi kommunimi atuartut ingerlatsisut 533-usut 

Nuummi 2015-ip naanerani 253-ii Teknikimik Ilinniarfimmi 

Saviminilerinermik Ilinniarfimmiissimapput. Qeqqata Kommunianilu 

inuussutissarsiornermi ilinniarfinnik ingerlatsisut 209-usuni 2015-it Sisimiuni 

Teknikimik Ilinniarfimmi Sanaartornermik Ilinniarfimmiissimapput. 

2015-ip naanerani Qaasuitsup Kommunia 122-nik ingerlatsisunik 

atuartoqarsimavoq, taakkunannga 119-it Ilulissani Perorsaanermik 

Ilinniarfimmiissimallutik. 

 

 

Ilinniarnerit naammassineqartut atuarfinnut agguaallugit  

2006-imiilli ukiut tamaasa ilinniarnerit naammassineqartut 

amerleriartarsimapput. 2015-imi inuusuttut ilinniarfiini naammassisut 780-

iupput. 

 

Titartagaq 6. 2006-imit 2015-imut Kalaallit Nunaanni ilinniarnerit 
naammassineqartut 

 
Najoqqutaq: Naatsorsueqqissaartarfik – Kisitsisaataasivimmi kisitsisit takukkit (http://bank.stat.gl/UDDISC11H).  

 

Titartagaq 7.- imi atuarfiit inuusuttunut ilinniarfillit tamarmik 

takutinneqarput. Qullerpaat sisamat (tungujortut) tassaapput 

ilinniarnertuunngorniarfiit sisamat, sinneruttullu (qorsuit) tassaallutik 

inuussutissarsiornermi ilinniarfiit. 

ilinniarnertuunngorniarfiit – qupp. 6 

Titartagaq 7. 2015-imi Kalaallit Nunaanni ilinniarnerit 
naammassineqartut, atuarfinnut agguaallugit 

 
Najoqqutaq: Naatsorsueqqissaartarfik – Kisitsisaataasivimmi kisitsisit takukkit (http://bank.stat.gl/UDDISC11H).  

Nalunaarut: Allani pineqarput Upernaviarsummi Nunalerinermik Atuarfik, Kalaallisuuliornermik Ilinniarfik, Imarsiornermik 
Ilinniarfik – Uummannaq, Eqqumiitsuliornermik Ilinniarfik, atuarfiit nalunaarusiaqanngitsut aammalu Danmarkimi 
atuagarsortut. 

 

Ilinniarnertuunngorniarfinni naammassineqartuni 346-usuni ilinniarnerit 

110-t Qeqqata Ilinniarnertuunngorniarfianinngaanneerput, 100-jullu 

Avannaani Ilinniarnertuunngorniarfimminngaanneerlutik. 

Inuussutissarsiornermi ilinniarfinni ilinniakkani naammassineqartuni 434-

usuni 59-it Campus Kujallerminngaanneerput aammalu 56-it Perorsaanermik 

Ilinniarfimminngaanneerlutik. 

 

 

Ataatsimut isigalugu 

Piffissami 2011-mit 2015-imut ilinniarnertuunngorniarfinni ilinniarnerit 

naammassineqartut katillugit 1.662-iusimapput, inuussutissarsiornermilu 

ilinniarfinni ilinniarnerit naammassineqartut 2.000-iusimallutik.  

 

Tabel 1. Piffissami 2011-mit 2015-imut inuusuttunut ilinniarfinni 
ingerlatsinerit amerlassusaat, ingerlatanut agguaallugit 
 

 2011 2012 2013 2014 2015 

Ilinniarnertuunngorniarfiit      
Aallartinneqartut  . . . . . . . . . . . . . . . .   620 647 644 765 707 
Ingerlatsisut  . . . . . . . . . . . . . . . . . . . . .   1.152 1.223 1.214 1.232 1.228 
Unitsinneqartut  . . . . . . . . . . . . . . . . . .   240 262 320 375 365 
Naammassineqartut  . . . . . . . . . . . . .   297 314 333 372 346 

Inuussutissarsiornermi 
ilinniarfiit      
Aallartinneqartut  . . . . . . . . . . . . . . . .   925 857 812 855 872 
Ingerlatsisut  . . . . . . . . . . . . . . . . . . . . .   1.351 1.250 1.200 1.183 1.164 
Unitsinneqartut  . . . . . . . . . . . . . . . . . .   460 557 475 469 457 
Naammassineqartut  . . . . . . . . . . . . .   375 401 387 403 434 

Nalunaarut: Naatsorsuutit tamarmik ”ukiup naanerani”-nngaanneerput. Malugiuk, inuk ataaseq eqimattani arlalinni 
ilaasinnaammat ukiumi ilinniakkamik aallartitsiffiusumi pineqartumi, assersuutigalugu aallartinneqartuni aammalu 

http://bank.stat.gl/UDDISC11H

ingerlatsisuni. Taamatuttaaq inuk ataaseq aallartinneqartuni unitsinneqartunilu ilaasinnaavoq, pineqartoq ukiup 
ingerlanerani ilinniakkami ataatsimi arlalinniluunniit taama inissisimasutut allassimappat. 

Najoqqutaq: Naatsorsueqqissaartarfik – Kisitsisaataasivimmi kisitsisit takukkit (http://bank.stat.gl/UDDISC11E, 
http://bank.stat.gl/UDDISC11F, http://bank.stat.gl/UDDISC11G aamma http://bank.stat.gl/UDDISC11GH). 

 

Ilinniarnertuunngorniarfinni ingerlatsinerni tamani ajunngitsumik 

ineriartortoqarsimavoq. 2015-imili annikitsumik ikileriartoqarsimalluni, 

taakkunanngali amerlanerpaat ilinniarnerni naammassineqartuniillutik.  

Ukiuni kingullerni inuussutissarsiornermi ilinniarfinni ilinniakkanik 

ingerlatsisut aammalu ilinniakkat unitsinneqartut ikileriarsimapput, 

ilinniakkalli aallartinneqartut aammalu naammassineqartut annikitsumik 

amerleriarsimapput. 

 

 

Periaaseq 

Periaaseq 

Naatsorsueqqissaartarfiup ilinniartitaanermut kisitsisitigut paasissutissanik 

naatsorsuisarnera siunissami taamaallaat UNESCO’p nunanut tamalaanut 

malitassiaa ISCED2011 malillugu ingerlasassaaq. 

 

Una saqqummersitaq sioqqullugu Naatsorsueqqissaartarfiup 

ilinniartitaanermut kisitsisitigut paasissutissat piffissami tulliuttumi 

assigiiaarnerulernissai isumannaarniarlugu iluarsaappai. Misissuineq 

siornatigut kisitsisinik saqqummiunneqarsimasunut sanilliullugu 

malunnartumik allannguinngilaq. 

 

Ukiuni kingullerni pingasuni kisitsisit siunissami kisitsisaagallartuusassapput, 

siusinnerusukkullu kisitsisit inaarutaasumik kisitsisaasassallutik. 

Taamaattumik uani saqqummersitami 2012-imit 2015-imut kisitsisit 

kisitsisaagallartuupput.  

 

Nalunaarsuutit 

Uani saqqummersitami ilinniartitaanermut kisitsisitigut paasissutissat 

Ilinniagaqarnersiuteqartitsiviup (USF) allaffissornikkut nalunaarsuutaanik 

tunngaveqarput. Nalunaarsuutit tunngaviusut naatsorsuutiginnginnerini USF-

ip nalunaarsuutai Naatsorsueqqissaartarfimmi naleqquttumik 

nakkutigineqaqqaarlutik, misissorneqaqqaarlutik aammalu 

suliareqqinneqaqqaartarput. Pineqartunut nassuiaat www.stat.gl –imi 

Ilinniartitaanerup ataani nassaarineqarsinnaavoq. Saqqummersitaq 

kingullerpaaq tooruk kingornalu Periaaseq. Nassuiaat ”2015 USF-imit 

ilinniartitaanermut nalunaarsuutit misissorneri.pdf”-nik ateqarpoq. 

 

Kisitsinermi uuttuutit 

Ilinniartitaanermut kisitsisitigut paasissutissani uuttuut Ilinniarnerit 

kisinneqarpoq. Ilinniarneq ataaseq tassaavoq inuk ilinniartoq ataaseq.  

Tamannalu isumaqarpoq ilinniarnerit aammalu inuit amerlassusaat 

assigiissuseqarpallaanngitsut. Assersuutigalugu ukiumi kisitsiviusumi 

ataatsimi ilinniartoq ilinniakkamik ataatsimik aallartitsisinnaavoq, 

http://bank.stat.gl/UDDISC11E
http://bank.stat.gl/UDDISC11F
http://bank.stat.gl/UDDISC11G
http://www.stat.gl/

unitsitsilluni aammalu ilinniakkami nutaami aallartilluni. Ilinniarnernut 

inunnullu assigiissummik piffiusinnaasutuaq tassaavoq ilinniarfinni 

ataasiakkaani ilinniakkanik ingerlatsisunut naatsorsuutit. Una naatsorsuut 

ukiup naanerni pivoq, ilinniarfimmilu ataasiinnarmi taamaallaat 

ingerlatsisoqarsinnaavoq. Ilinniartitaanermut kisitsisitigut paasissutissat 

ukioq kisitsiviusoq atorlugu suliarineqarput. Ukioq ilivitsoq malinneqarpoq 

ukiullu ingerlanerani pisut kisinneqarnerannik isumaqarpoq, ukiup naanerani 

piffissamut aalajangersimasumut – soorlu ilinniakkanik ingerlatsisunut – 

kisitsinerit eqqaassanngikkaanni. 

 

ISCED2011 

Nunarsuarmi sumiiffinni siullerpaat ilaanniilluni massakkut Kalaallit Nunaat 

UNESCO’p ISCED2011-mut malittarisassaa malillugu ilinniartitaanermut 

naatsorsuusiorsinnaalerpoq. Ineriartortitsinermut suleqatigiinnerup 

Naatsorsueqqissaartarfimmit aammalu Ilinniartitaanermut, 

Kultureqarnermut, Ilisimatusarnermut Ilageeqarnermullu 

Naalakkersuisoqarfimmit peqataaffigineqartup tamanna pisinnaatippaa. 

 

Uuttuutit taaguutaat 

Naatsorsueqqissaartarfik ilinniartitaanermi uuttuutinut taaguutinik 

ilinniakkat suut ilinniarfinni pineqartuni imaluunniit ISCED2011-imi 

immikkoortitersimasuni takuneqarsinnaalersillugit saqqummersitsisimavoq. 

Uuttuutit taaguutaat Excel-regneark’iuvoq aammalu www.stat.gl – imi 

Ilinniartitaanerup ataani nassaarineqarsinnaalluni. Saqqummersitaq 

kingullerpaaq tooruk kingornalu Periaaseq. Regneark’i “Nomenklatur med 

ISCED2011 Maj2015.xlsx”. 

 

http://www.stat.gl/

PUBLSLUT 

Signatur forklaring: 
… Oplysninger foreligger ikke 
.. Oplysninger for usikre til at angives eller diskretionshensyn 
. Tal kan efter sagens natur ikke forekomme 
0 Mindre end halvdelen af den anvendte enhed 
- Nul 
* Foreløbigt eller anslået tal  

